
HUQUQNI SUIISTE'MOL QILISH FENOMENI
TO'‘G'RISIDAGI QARASHLAR GENEZISI

Mamadaliyev Avvolbek Ziyoitdinovich,
O‘zbekiston Respublikasi Odil sudlov akademiyasi
mustagqil izlanuvchisi,

yuridik fanlar bo‘yicha falsafa doktori (PhD)
ORCID: 0009-0009-2383-9910

e-mail: avvalbekmamadaliev@gmail.com

Annotatsiya. Ushbu maqolada “huquqni suiiste’'mol qilish” fenomenining tarixi, nazariy asoslari va
axloqly mazmunlari har tomonlama tahlil gilingan. Avvalo, qadimgi Rim huquqida shakllangan “bona
fides” (toza vijdon, insof) tushunchasi va uning shartnomaviy hamda mulkiy munosabatlarda adolatni
ta’minlashdagi o‘rni ko‘rsatilgan. Muallif Rim yuristlari ta’limotlariga tayanadi va “insof” prinsipi huquq
subyektlarining xatti-harakatlarini baholashda asosiy mezon sifatida xizmat qilganini ta’kidlaydi.
XVIII-XIX asrlarda Fransiyada paydo bo‘lgan “abus de droit” va “shikana” konsepsiyalari orqali
huquqdan zararli maqgsadlarda foydalanishning oldini olish mexanizmlari shakllantirilgani, ularning
Germaniya va Shveysariya qonunchiligiga ham kuchli ta’sir ko‘rsatgani tahlil etilgan. Shuningdek,
Shveysariya Fuqarolik kodeksida “ochiq suiiste’'mol” tushunchasi, Germaniyada esa “shikana” orqali
qo‘shnichilik munosabatlarini tartibga solish amaliyoti keng yoritilgan. Maqolada, shuningdek, rus,
amerikalik, fransuz, nemis, yapon, xitoy va o‘zbek olimlarining konseptual qarashlari qiyosiy o‘rganilgan.
Muallifning xulosalariga ko‘ra, huquqni suiiste’'mol qilishga qarshi samarali kurashish uchun faqat
huquqiy mexanizmlar emas, balki axloqiy mezonlar - insof, adolat va halollik prinsiplari ham markaziy
o'rin egallashi lozim.

Kalit so‘zlar: huquqni suiiste’'mol qilish, axloq, halollik, adolat, tarixiy rivojlanish, bona fides, abus de
droit, shikana, Fransiya qonunchiligi, Yevropa huquqiy an’analari, Rossiya huquqi, zamonaviy tahlil

TFEHE3HUC B3r/1110B HA ®EHOMEH 3/IOYIIOTPEBJIEHUA IPABOM

MamajgaieB ABBOJI6EK 3UEUTAUHOBUY,

noktop ¢unocoduu (PhD) o ropuaruyeckum HayKam,
CaMOCTOSITe/IbHBIN COMCKATe b AKaIeMUU TPABOCYAHUS
Pecny6siriku Y36ekucTaH

AHHOomayus. B daHHOU cmambe 8cecmopOoHHe NpPOoaHAAU3UPOBAHbI UCMOpUS, meopemuyecKue
OCHO8bI U HpPABCMBEHHOe codepicaHue eHoMeHa «3/0ynompebaeHue npasom». llpesxcde 8cezo,
packpvieaemcsi nousmue bona fides (dobpas cosecmv, dobpocogecmHocmb), cgopmuposasuieecs
8 JpesHepUMCKOM npase, U NOKA3aHA €20 poJ/b 8 obecnedeHuu chpasedusocmu 8 002080PHLIX U
UMYWEeCmMB8EeHHbIX OMHOWEHUSAX. ABMOp onupaemcsi Ha Y4eHUsl puMCKUX KWpuUcmos u noduépkusaem,
Ymo npuHyun «do6poco8ecmHOCMU» CAYHCUA OCHOBHbIM KpumepueMm npu oyeHKe nogedeHus cybseKmoas
npasa. Paccmampusaemcss makce nosisugwasicsi 8o Ppanyuu e XVIII-XIX eekax koHyenyusi abus de

droit u uHcmumym schikane kak mexaHusmbl npedynpexcdeHusi Ucno/b308aHUS NPAsad 80 8pPedHbIX
yessix, okasaswue 3HauumesabHoe 8J/usHuUe Ha 3akoHodamesabcmeo I[epmanuu u Ilseliyapuu.
IlodpobHo oceewyaemcs 3akpenaéHHoe 8 lllgeiiyapckom 2paxcdaHckom Kodekce NOHsAMuUe «0MmKpblmozo
3/10ynompebieHuss» U NPAKmMuKka pezyauposaHusi cocedckux omuoweHull 8 I'epmaHuu nocpedcmeom
uHcmumyma schikane. B cmambe nposedéH cpasHumesbHblll AHAAU3 KOHYENMyd/abHbIX N00X0008
POCCUTICKUX, aMEPUKAHCKUX, (OPAHUY3CKUX, HeMeyYKUX, SINOHCKUX, KUMmatckux U Y36eKCKUX J4EHbIX.
Ilo mHeHuw asmopa, 011 3¢pgekmusHol 60pbbbl cO 3/10ynompebaeHUeM NpagoM Heobxod0umbvl He
Mo/bKO Npasosvle MexaHU3Mbl, HO U HpAaecmeeHHble Kpumepuu — NpuHyunst 0o6pocogecmHocmu,
chpasedausocmu U YeCMHOCMU, KOomopble O0O0/AXCHbl 30HUMAMb YeHmpasabHoe Mecmo 8
npagonpumMeHumenbHol  Npakmuke.

Kaiwouesvie caoea: 310ynompebseHue npasoM, Mopajdb, HeCmMHOCMb, Cnpasediugocms,
ucmopuveckoe passumue, bona fides, abus de droit, schikane, ¢paHnyysckoe 3akoHodamesbcmeo,
esponelickue npasosvle mpaduyuu, poccuiickoe npaso, COBPEMEHHbI aHaAAU3

GENESIS OF VIEWS ON THE PHENOMENON OF ABUSE OF LAW

Mamadaliev Avvolbek Ziyoitdinovich,
Independent researcher at the Academy of Justice
of the Republic of Uzbekistan,

Doctor of Philosophy (PhD) in Law

Abstract. This article comprehensively analyzes the history, theoretical foundations, and ethical
content of the phenomenon of “abuse of rights.” First of all, the concept of bona fides (pure conscience)
formed in ancient Roman law and its role in ensuring justice in contractual and property relations
is shown. The author relies on the teachings of Roman jurists and emphasizes that the principle of
“conscience” served as the main criterion for evaluating the actions of subjects of law. It is analyzed
that the concepts of “abus de droit” and “shikana,” which appeared in France in the 18th-19th centuries,
formed mechanisms for preventing the use of law for harmful purposes, which also had a strong influence
on the legislation of Germany and Switzerland. Also, the concept of “open abuse” is widely covered in the
Swiss Civil Code and the practice of regulating neighborly relations through “shikana” in Germany. The
article also compares the conceptual views of Russian, American, French, German, Japanese, Chinese, and
Uzbek scientists. According to the author’s conclusions, not only legal mechanisms, but also moral criteria
- the principles of conscience, justice, and honesty - should occupy a central place in the effective fight
against abuse of rights.

Keywords: abuse of law, ethics, good faith, justice, historical development, bona fides, abus de droit,
shikana, French legislation, European legal traditions, Russian law, modern analysis

Kirish larida chuqur tahlil qgilingan. Hozirgi vaqtda

“Huquqgni suiiste’'mol qilish” bugungi olimlar ushbu huquqiy hodisaning mohiyatini
kunda mutaxassislar, ya'ni tadqiqotchilar va ochib berish bilan birga, uni turli asoslarga
amaliyotchilar tomonidan faol muhokama ko‘ra tasniflash, yuzaga kelish sabablarini
gilinayotgan muhim huquqiy masalalardan aniqlash va huquqgning to‘gri qo‘llanishidan
biri sifatida zamonaviy huquq tizimlarida farqli tomonlarini ko‘rsatishga e’tibor qarat-
dolzarbligini saqlab kelmoqda. Ushbu tu- moqda. Bundan tashqari, AQSh (R. Pozner, L.
shunchaning muhim jihatlari rus olimlari, Fuller), Germaniya (K. Larens, D. Medikus),
jumladan, M.M. Agarkov, S.N. Bratus, V.P. Gri- Fransiya (F. Jeni, ]. Karbone), Italiya (P. Perlin-
banov, R.R. Ismagilov, A.A. Malinovskiy, 0.A. geri, G. Alpa), Buyuk Britaniya (X.L.A. Xart, Dj.
Porotikova, S.D. Radchenko, LN. Senyakin, Raz), Yaponiya (T. Kavashima, K. Yamanaka),
L.V. Shchennikova kabi mualliflarning ish- Xitoy (Chjan Vensyan, Li Lin) va O‘zbekiston

(0. Ogyulov, M. Rahmonqulov, N. Imomov, V.
Ergashev, K. Sindorov, R. Ro‘ziyev) olimlari
ushbu masalaga o‘zlarining salmoqli hissa-
larini qo‘shmoqda. Ular huquqgni suiiste’'mol
qilishning xalqaro amaliyotdagi ko‘rinishlari,
umumiy huqugqiy prinsiplar bilan munosabati
va zamonaviy huquq tizimlaridagi o‘rnini
o‘rganib, bu muammoning hozirgi holatini
yanada kengroq va batafsil yoritib bermoqda.
Bugungi kunda ushbu masala bo‘yicha tadqi-
qotlar nafaqat nazariy jihatlar, balki amaliy
muammolarni ham hal qgilishga garatilgan bo*-
lib, huquqni suiiste’'mol qilishning oldini olish
va uni tartibga solishda yangi yondashuvlar
ishlab chiqishga xizmat gilmoqda.

Olimlar va amaliyotchilarning huquqgni
suiiste’'mol qilish masalasiga bo‘lgan qizi-
qishining ortib borayotganiga garamay,
hozirgi vaqtda zamonaviy huqugqiy tizimlarda
ushbu huqugqiy hodisaning mohiyati va o‘rni,
uning yuzaga Kkelishi sabablari va shartlari,
shuningdek, ijtimoiy munosabatlarning turli
sohalarida huquqni suiiste’'mol qilish holatla-
rining oldini olish va ularga qarshi kurashish
mexanizmi to‘grisidagi masala hali-hamon
ochigligicha qolmoqda. Bunday mexanizmni
ishlab chiqgish ushbu hodisaning tarixiy rivoj-
lanishini tahlil qilmasdan imkonsizdir.

Huqugni suiiste’'mol qilishning mohiyatini
ochib berishga qaratilgan aksariyat tadqiqot-
lar, afsuski, huquqiy munosabatlar subyektla-
rining xatti-harakatlarini tartibga solishda ni-
hoyatda muhim ahamiyatga ega bo‘lgan, shu-
ningdek, huqugni qasddan amalga oshirish
to‘g'risidagi chuqur tasavvurlarning negizida
yotgan axloqiy mazmundagi toifalarni to‘liq
va yetarli darajada hisobga olmaydi. Bu esa
huquqni suiiste’'mol qilish kabi murakkab va
kop qirrali huquqiy hodisani to‘liq anglash
hamda unga qarshi samarali choralar ko‘rish
uchun axloqiy mezonlarning ajralmas o‘rnini
pasaytiradi.

Shu sababli ushbu ilmiy tadqgiqotda hu-
qugni suiiste’'mol qilish huquqiy hodisasiga
oid mavjud nazariy va amaliy qarashlar,
xususan, uning axloqgily mazmuni nuqtayi

nazaridan tarixiy rivojlanish jarayoni chu-
qur va tanqidiy tahlil gilingan. O‘ylaymizki,
bunday yondashuv huquqni suiiste’'mol qi-
lishning nafagat huquqiy, balki axloqiy jihat-
larini ham obyektiv ravishda ochib beradi,
jamiyatda adolat, halollik va vijdonlilik kabi
fundamental tamoyillarni mustahkamlash,
shuningdek, huquqiy munosabatlarda ax-
logiy me’yorlarning ahamiyatini oshirishga
xizmat qiladi.

Tarixda turli davrlarda huquqgni qasddan
amalga oshirishga yo‘l qo'yilmasligi g‘oya-
sining muhim toifalaridan biri insoflilikdir.
Huquqni suiiste’'mol qilish mohiyatini o‘rga-
nishda halollik tushunchasi ko‘pincha qadim-
gi rim huquqgida paydo bo‘lgan va fuqarolik
huquqiy munosabatlari ishtirokchilarining
xususiy huquqiy erkinligi (iroda avtonomiya-
si) tamoyilining “tabiiy muvozanati (cheklagi-
chi)” bo‘lgan huquqiy tamoyil sifatida ko‘rib
chiqiladi.

Shunday qilib, ayrim olimlar fuqarolik-
huquqiy munosabatlar ishtirokchilarining
xatti-harakatlarini halollik tamoyili nuqtayi
nazaridan baholashni “fugarolik muoma-
lasining har qganday ishtirokchisidan kuti-
layotgan, boshgqa tomonning huquqlari va
gonuniy manfaatlarini hisobga oladigan,
unga zarur ma’lumotlarni olishda yordam
beradigan xatti-harakat” deb talqin giladilar.
Xususan, V.P. Gribanov [1], M.M. Agarkov [2],
0.A. Porotikova [3] va L.V. Shchennikova [4]
kabi olimlarning tadqgiqotlariga asoslanib
aytish mumkinki, ular insoflilik prinsipini
fugarolik-huquqiy munosabatlarda ishtirok-
chilarning xatti-harakatlarini baholashdagi
asosiy mezon sifatida ko‘rib chigishgan.
Ular ushbu prinsipning huquqgni suiiste’'mol
qilishning oldini olish, o‘zaro ishonch va
adolatli munosabatlarni shakllantirishdagi
muhim rolini alohida ta’kidlagan. Shu bilan
birga, insoflilik tamoyilini fugarolik muoma-
lasida kutiladigan xatti-harakatlar standarti
sifatida asoslab, boshga tomonning huquq va
manfaatlarini inobatga olgan holdagi amaliy
misollar bilan dalillab berganlar.

Biroq huquqiy munosabatlar subyektlari-
ning, xususan, huquqgni suiiste’'mol qilish bel-
gilari doirasiga kiruvchi xatti-harakatlarini
tavsiflashda insoflilik tamoyilining mohiyati
fagatgina huquqiy munosabatlar ishtirok-
chilarining boshga shaxslarning huquq va
gonuniy manfaatlarini inobatga olishi hamda
ularni amalga oshirishda yordam ko‘rsatish
majburiyati bilangina cheklanmaydi.

Insoflilik, shuningdek, har bir tarixiy bos-
gichda jamoat munosabatlari rivojlanishining
o‘ziga xos xususiyatlari bilan belgilanadigan
erkinliklar va manfaatlarni amalga oshirish
chegaralarini anglash, majburiyatlarni baja-
rishdagi axlogiy mas’uliyat, boshga shaxsning
insofliligi va burchga sodiqgligiga bo‘lgan
ishonch hamda “zarurat” mezonlariga muvo-
fiq holda, nafaqat oz xatti-harakatlari, balki
boshga subyektlarning xatti-harakatlarini
ham tangidiy baholashga undovchi axloqiy
toifa sifatida ham ko‘rib chiqilishi lozim.

Material va metodlar

Tadqgiqotning manbalari sifatida quyi-
dagilar foydalanildi: qadimgi Rim huquqi
manbalari, xususan, “bona fides” tushunchasi,
rim yuristlari - Gay, Pavel, Modestin asarlari;
Fransiya qonunchiligi: 1789-yilgi Inson va
fugaro huquqlari deklaratsiyasi hamda Fuqa-
rolik kodeksi (Code Civil); Germaniya qonun-
chiligi: 1900-yilgi Fuqarolik kodeksi (BGB);
Shveysariya qonunchiligi: 1907-yilgi Fuqa-
rolik kodeksi; shuningdek, Rossiya, AQSh,
Germaniya, Fransiya, Italiya, Buyuk Britaniya,
Yaponiya, Xitoy va O‘zbekiston olimlarining
huquqni suiiste’'mol qilish muammosiga oid
ilmiy tadqiqotlari (M.M. Agarkov, V.P. Gri-
banov, 0.A. Porotikova, R. Pozner, K. Larens,
F.]Jeni, ]. Karbone, 0. Ogyulov va boshgalar).

Tadqgiqot metodlari sifatida esa tarixiy-
huqugqiy tahlil, qiyosiy-huquqiy tahlil, nazariy
tahlil, axloqiy tahlil hamda tizimli yondashuv
asosidagi tahlil usullari qo‘llandi.

Tadqiqot natijalari

“Huquqgni suiiste'mol qilish” hodisasi
bo‘yicha ko‘plab tadqiqotlarda shunday fikr
ilgari suriladiki, Rim huquqi jamiyat a’zolari-

ning kundalik ehtiyojlarini hal etishga amaliy
yo‘naltirilgan bo‘lishiga garamay, ushbu
tushuncha haqidagi dastlabki tasavvurlar
aynan Qadimgi Rimda shakllangan. Bunga
sabab xususiy mulkka oid ayrim masalalarni
tartibga solishning o‘ziga xos jihatlaridir.
Masalan, qo‘shnilar o‘rtasidagi yer uchastka-
sidan foydalanish bo‘yicha nizolarni hal etish
yoki servitutlarni joriy etish kabi holatlar
gonun bilan aniq belgilangan edi. Shu bilan
birga, huquq dastlab “insofli va adolatli faoli-
yat” deb ta’riflanganini inobatga olish lozim.
Bu holat huqugdan adolat va halollikka zid
magsadlarda foydalanish imkoniyati mavjud
emasligini anglatadi. Bunday yondashuv esa
Qadimgi Rim huqugshunoslarining huquq
tizimni soglom aql, ideal rasmiy mantiq
va qat’'iy davlat tartibiga asoslangan holda,
fugarolik-huquqiy munosabatlarning mos-
lashuvchanligi bilan uyg‘unlashtirish uchun
intilishlari bilan chambarchas bog'liqdir.

Masalan, rimlik huquqgshunos Pavelning
“Nullus videtur dolo facere, qui jure suo uti-
tur” (“O‘z huquqgidan foydalangan shaxs aldov
bilan ish ko‘rgan deb hisoblanmaydi”) degan
goidasi bu yondashuvning yorqin namunasi-
dir, chunki u huquqiy cheklovlar doirasidagi
faoliyatni zarar sifatida talqin gilishdan bosh
tortishni ta’kidlaydi. Shu sababli bunday
yondashuv Qadimgi Rim huquqining axloqiy
tushunchalarga asoslanganligi faktini inkor
etmaydi, chunki bu tushunchalar aynan shu
davrda shakllana boshlagan.

Xususan, rim huquqida “bona fides” (toza
vijdon) tushunchasi yuzaga kelgan. Keyin-
chalik u ko‘plab huquqiy tizimlar tomonidan
“halollik” yoki “insoflilik” prinsipi sifatida
qabul qilinib, huquqgni suiiste’'mol qilishni
tasniflashda muhim ahamiyat kasb etdi. Misol
tariqasida, agar bir shaxs oziga tegishli yer
uchastkasida quduq qazib, qo‘shnisining suv
manbayini quritib yuborsa, bu Rim huquqida
“bona fides”ga zid deb emas, balki servitut
yoki qonun bilan belgilangan cheklovlarning
buzilishi sifatida ko‘rilgan bo‘lardi. Shu tari-
ga Rim huquqi “huquqgni suiiste’'mol qilish”

masalasida asosiy zamin yaratgan bo‘lib,
uning ta’siri zamonaviy huquqiy konsepsiya-
larda ham davom etmoqda. Chunki u “bona
fides” [5] (toza vijdon/halollik) tushunchasi
orqali shartnomaviy va mulkiy munosabat-
larda insoflilikni ta’'minlaydi. Ushbu prinsip
Germaniya Fuqarolik kodeksining (BGB)
242-moddasida “Treu und Glauben” (hallollik
va ishonch) shaklida qabul gilingan bo‘lib,
huquqni suiiste’'mol qilishning oldini olishda
muhim mezon hisoblanadi.

Shuningdek, mulk egasining huquqi
(dominium) mutlaq deb tan olinsa-da, u
gonun bilan belgilangan cheklovlar [6],
masalan, servitutlar doirasida amalga oshi-
riladi. Fransiya Fuqgarolik kodeksining (Code
Civil) 544-moddasida bu prinsip “qonun
bilan tagiglanmagan doirada” degan ibora
bilan ifodalanib, mulk huquqining erkinligi
va ijtimoiy manfaatlar uyg‘unlashuviga
asos bo‘lgan. Shu bilan birga, “kelishuvlar
bajarilishi kerak” (Pacta Sunt Servanda) [7]
g'oyasi shartnomalarning o‘zgarmasligini
ta’'minlab, Xalqaro shartnomalar huquqidagi
Vena konvensiyasining (1969) 26-moddasida
insofli bajarish talabi sifatida gabul qilingan
va huquqni suiiste’'mol qilishga qarshi asosiy
mezon hisoblanadi. Bundan tashqari, zarar
yetkazish (delictum) uchun javobgarlik
konsepsiyasi [8] huquqgni suiiste’'mol qilish
oqibatlarini tartibga soluvchi asos sifatida
O‘zbekiston Respublikasi Fuqgarolik kodeksi
985-moddasida zarar uchun kompensatsiya
talab qilish huquqi shaklida o‘z aksini topgan.

LY. Karlyavinning tadqiqotlarida ta’kidla-
nishicha, qadimgi Rimda “fides” (ishonch) va
“bona fides” (toza vijdon/halollik) tushun-
chalari huquqgiy munosabatlarning asosini
tashkil etgan. Bu tushunchalar inson sha’ni,
va'daga sodiqlik, o‘ziga va boshqgalarga hur-
mat hamda va’dalarga ishonish kabi axloqiy
gadriyatlarga tayangan. Rim jamiyatida hu-
quq bilan axlogning muhim uyg‘unligini ko‘r-
satgan bu prinsiplar to‘lig anglanmay yoki
gadrlanmay qolganda esa aldov va xiyonat
orqali huquq suiiste’'mol qilinib, axloqiy

asoslar buzilgan hamda jamiyatda ishonch va
tartibga zarar yetgan [9].

Masalan, agar bir rimlik savdogar o'z
sherigi bilan mol yetkazib berish borasida
shartnoma tuzsa va va’dasiga xilof ravishda
molni yetkazmasa, bu nafagat huquqiy qoida-
ni buzish, balki “bona fides”ga putur yetishi
hisoblanib, o‘zaro ishonchga ziyon keltirgan.

Y.Y. Usolsevning huquqgni suiiste’'mol qi-
lishning tarixiy-nazariy tahlilida qayd etilishi-
cha, gadimgi Rimda mulk munosabatlari mu-
rakkablashib borgani sayin “o‘z huquqgidan
foydalangan hech kimga zarar yetkazmaydi”
(neminem laedit qui suo jure utitur) tamoyi-
lining o‘rnini mulk egalarining huquqlarini
magsadli ravishda cheklash zarurati haqidagi
g‘oyalar egallaganligi asosli xulosa sifatida
keltiriladi. Dastlabki davrda ustuvor bo‘lgan
mutlaq huquq tamoyili jamiyat rivojlanishi va
mulk munosabatlarining murakkablashishi
bilan mulk egalarining oz huquqlarini suiis-
te'mol qilish holatlarining ko‘payishiga olib
keldi. Bu esa Rim yuristlarini “bona fides”
(insofli vijdon) tushunchasini rivojlantirishga
undadi. Bu esa, 0z navbatida, huquq subyekt-
lari oz huquglarini amalga oshirishda insofli
va adolatli bo‘lishlari, boshqalarga zarar yet-
kazishdan saqlanishlari kerakligini anglatar
edi.

Rim yuristlarining “bona fides” tushun-
chasiga oid qarashlarining takomillashuvi
shaxslar tomonidan oz huquqlarini amalga
oshirish jarayonini chuqur anglab yetishlari
va boshqalarga zarar yetkazish maqsadida
“huquqiy ustunlik’dan gasddan foydalanish-
ning oldini olishga garatilgan tasavvurlarning
shakllanishiga muhim zamin yaratdi [10].
Shu tariga rim huquqining rivojlanishi mut-
lag huquqgdan insoflilik va adolat tamoyilla-
riga o‘tish bilan belgilandi, bu esa huquqgni
suiiste’'mol qilishga garshi kurashning shakl-
lanishiga olib keldi va rim huquqining keyingi
rivojlanishi hamda zamonaviy huquqiy tizim-
larning shakllanishiga katta ta’sir ko‘rsatdi.

Shunday qilib, Qadimgi Rimda subyektiv
huqugqlarni qasddan suiiste’'mol qilishni chek-

lovchi ba’zi qoidalar paydo bo‘ldi va bu qoi-
dalar Gay (II asr) ta’limotida o'z ifodasini top-
di. Masalan, u “Qonuniy sababsiz 0z qullariga
nisbatan ortiqcha shafqatsizlikka yol qo'-
yilmaydi” [11] deb, huquqiy cheklovlarning
dastlbaki shakllanishini ko‘rsatdi. Gerenniy
Modestin (III asr) esa “Qonun ma’nosi yoki
adolat rahm-shafqat odamlar manfaati uchun
joriy qilingan narsani hech qachon shafqatsiz
talqgin bilan odamlar farovonligiga qarshi zo'-
ravonlikka aylantirishga yo‘l qo‘ymaydi” [12]
deb, huqugning insonparvarlik maqgsadlariga
xizmat qilishi lozimligini ta’kidladi.

Rim imperiyasi parchalangandan so‘ng
shaxsiy huquqglarni amalga oshirish orqali
boshqalarga zarar yetkazish mumkinligi
haqidagi tushunchalarning rivojlanishi to‘x-
tab, pasayishga yuz tutdi. Bu V-IX asrlarda
Frank davlatida huquqgning, asosan, varvar
qabilalari urf-odatlariga tayangani va qabi-
ladan tashqaridagilarning deyarli huqugsiz
bo‘lgani bilan bog'liq edi. Natijada subyektiv
huquglarni tushunish va ularni gasddan qo‘l-
lash to‘g'risidagi tasavvurlarni shakllantirish
giyinlashdi. Shu bilan birga, Frank davlatida
shartnomaviy munosabatlarni tartibga so-
lishda halollik (bona fides) tamoyili asos qilib
olindi. Bu tamoyil Qadimgi Rimdan zamona-
viy davrgacha huquqiy munosabatlar ishti-
rokchilarining xatti-harakatlarini baholashda
muhim o‘rin tutdi.

[Imiy manbalarda varvar davlatlari rim
huquqgini butunlay chetga sura olmagani va
huquqiy tizimlarning sintezi boshlangani
ta’kidlanadi. Masalan, M.A. Polyakovning
aytishicha, “ilk o‘rta asrlarda Rimning “bona
fides” odati nizolarni hal gilishda qo‘llanib
[13], muomala ishtirokchilarining majburi-
yatlarga rioya qilishi, aldov va hiyla-nayrang-
lardan saglanishini ta’'minlashga xizmat qil-
gan” [14]. Shunday qilib, huquqgni suiiste’'mol
qilishga oid maxsus hujjatlar bo‘lmasa-da,
V-IX asrlar Frank davlatida halollik tamoyili-
ga e’tibor berilgan holda, huquqlarni amalga
oshirish zarurati haqida muayyan tushuncha
saglanib qolgan edi.

Huquqgni suiiste’'mol qilish (abus de
droit) to‘g'risidagi ilmiy konsepsiyalar XVIII
asrda qonunchilikda rasmiy shakllanib,
kodifikatsiyalangan deb qaralsa-da, uning
axloqiy-falsafiy asoslari XVII asr oxirida Jan
Doma (Jean Domat, 1625-1696) asarlarida
“halollik” (bona fides) tushunchasi orqali
ilk bor ifodalana boshlagan. Jan Doma o'z
ishlarida huquqiy munosabatlarda adolat va
axloqgiy tamoyillarga rioya qilish zarurligini
ta’kidlab, bu g‘oyalarning keyinchalik Fran-
siya gonunchiligida, xususan, XVIII asrdagi
huquq rivojida muhim o‘rin tutishiga zamin
yaratgan. Bu esa huquqgni suiiste’'mol qilish
tushunchasining axloqiy negizi shakllana
boshlagan dastlabki bosqichlarini ko‘rsatadi
va uning huqugqiy tizimdagi keyingi shakllani-
shiga ta’sirini tahlil qilish imkonini beradi.

J. Doma oz ishlarida shartnomalar tu-
zishda adolat va yaxshi axloq (bona fides)
prinsipining muhim ahamiyatga ega ekan-
ligini uqtiradi va buni “ushbu bitimlarning
o‘ziga xos tabiatidan kelib chiqadigan talab”
deb baholaydi. U gonun va huquqiy munosa-
batlarning axloqiy, etnik va diniy asoslarga
tayanishi zarurligini ta’kidlaydi. Ushbu yon-
dashuv XVIII-XIX asrlarda Fransiyada “hu-
quqgni suiiste’'mol qilish” (abus de droit) kon-
sepsiyasining shakllanishi va rivojlanishiga
asos bo‘lib xizmat qildi [15]. Huqugshunoslar
“shikana” (chicane) tushunchasini ishlab chi-
qib, huquqdan boshqalarga zarar yetkazish
magsadida foydalanishning oldini olishga
intildilar. Fransiyada bu jarayon 1789-yilgi
Inson va fugaro huqugqlari deklaratsiyasida
ifodalangan “erkinlik boshgaga zarar yet-
kazmasligi kerak” tamoyilidan boshlangan
edi. XIX asrning so‘nggida R. Saleyl Fransiya
Fuqarolik kodeksiga “shikana”ni taqiglovchi
norma Kiritishni taklif qildi [16].

Belgiyalik mutafakkir Fransua Loran ush-
bu muammoni chuqur tahlil qilib, terminolo-
gik bahslarning kuchayishiga sababchi bo‘ldi.
V.0. Abolonin esa “abus de droit” tushuncha-
sining Fransiya ta’siri orqali Yevropa huquqiy
tizimiga tarqalganini qayd etdi [17]. A.A. De-

bosheva va 0.A. Porotikova o‘z tadqgiqotlarida
Prussiyada 1794-yilgi Yer nizomida “qo‘shni
qurilishi” qoidasi orqgali huquqni suiiste’mol
qilishning ancha erta davrlardayoq cheklan-
ganini ko‘rsatdilar [18]. Fransiya tajribasi esa
huquqning foydasiz yoki zararli maqsadlarda
go‘llanishiga qarshi kurash nuqtayi nazari-
dan Yevropa huquqiy an’analariga sezilarli
ta’sir ko‘rsatdi.

J. Doma tomonidan ilgari surilgan yon-
dashuv huquqiy munosabatlarning axloqiy
asoslarga suyanishi kerakligiga urg‘u berib,
shartnomaviy munosabatlardagi adolat va
yaxshi niyat (bona fides) tushunchalarining
fundamental ahamiyatini ko‘rsatadi. Bu nuqg-
tayi nazar qonunning fagat formal normalar
to‘plami emas, balki jamiyatdagi axloqiy va
ma’naviy qadriyatlarni aks ettiruvchi tizim
sifatida garalishi kerakligini anglatadi. Ushbu
fikr XVIII-XIX asrlarda Fransiyada “abus de
droit” g'oyasining paydo bo‘lishiga zamin
yaratdi, bu esa, 0z navbatida, huqugning za-
rarli maqsadlarda qo‘llanishiga garshi kurash
vositasiga aylandi.

“Shikana” konsepsiyasining joriy etilishi
huquqgiy amaliyotda muhim o‘zgarishlarni
keltirib chiqardi. Bu tushuncha huquqgdan
noqonuniy foydalanishning oldini olishga
qaratilgan bo‘lib, uning asosiy maqgsadi bosh-
qalarga zarar yetkazish niyatini aniglash va
cheklash edi. Fransiyada bu jarayon 1789-yil-
gi deklaratsiyada belgilangan erkinlik va
adolat prinsiplari bilan uzviy bog'liq bo'lib,
ushbu hujjatda “erkinlik fagat boshqalarga
zarar yetkazmagandagina mavjud” [19] de-
gan tamoyil qonunchilikning axloqiy negizi
sifatida xizmat qildi. R. Saleylning XIX asr
oxiridagi taklifi esa bu g'oyalarni Fuqarolik
kodeksida mustahkamlashga qaratilgan ama-
liy qadam bo'ldi.

Tadqiqot natijalari tahlili

Fransua Loranning tadqiqotlari “abus
de droit” tushunchasining terminologik va
mafkuraviy rivojlanishida muhim rol o‘ynadi.
Uning ilmiy ishi Fransiya chegaralaridan
tashqariga chiqib, butun Yevropa bo‘ylab

huquqiy bahs-munozaralarni yuzaga keltirdi.
V.0. Abolonin ta’kidlaganidek, bu konsepsiya
Fransiyadan boshga Yevropa huquqiy ti-
zimlariga tarqalib, ularda o‘z ifodasini topdi,
masalan, Prussiyada 1794-yilgi Yer nizomi-
dagi “qo‘shni qurilishi” qoidasi bilan huquqni
suiiste’'mol qilish ertadan man etilgani ko‘zga
tashlanadi. A.A. Debosheva va 0.A. Porotiko-
vaning tadqiqotlari esa bu jarayonning tari-
xan chuqur ildizlarini yanada aniqroq yoritib
berdi.

Fransiya tajribasining Yevropa huquqiy
an’analariga ta’siri uning huquqgni befoyda va
zararli magsadlarda qo‘llanishidan saqlashga
yo‘naltirilgan yondashuvida ayon bo‘ladi.
Bu konsepsiya qonunlarning nafagat texnik
tomonlari, balki ularning jamiyat va axloqqa
ta’siriga e’tibor qaratishni taqozo qildi. Shu
sababli “abus de droit” g'oyasi huquqiy tizim-
larning taraqqiyotida muhim o‘rin egalladi va
uning ta’siri Fransiya bilan cheklanmay, bu-
tun Yevropa huquqiy madaniyatida namoyon
bo‘ldi.

Huquqgni suiiste’'mol qilish masalasi turli
davlatlarda tadqiqot mavzusiga aylangan.
Masalan, Shveysariya Fuqarolik kodeksi
(1907) va Germaniya Fuqarolik kodeksi
(1900) ushbu amaliyotni man qiladi. Shvey-
sariya Fuqarolik kodeksining 2-moddasi
“ochiq suiiste’'mol”ni cheklashga qaratilgan,
lekin “ochiqlik” mezoniga aniq ta'rif berilma-
gan. Bu holatni Oygen Xuber (1849-1923)
gasddan yoki ehtiyotsizlik bilan zarar yetka-
zish deb talqin qiladi va uning fikricha, “bu
sud amaliyotida keng qo‘llanishi mumkin”
[20]. Shu bilan birga, “halollik” mezonining
mukammal ishlab chigilmagani sudyalarning
subyektiv baholashlariga yo‘l ochishi mum-
kinligi ta’kidlanadi.

Shveysariya qonunchiligi suiiste’'mol tu-
shunchasining doirasini kengaytirib, sudlarga
yangi me’yorlarni shakllantirish imkonini
beradi. Bu yondashuv axloqiy qadriyatlar va
jamiyatdagi munosabatlar bilan chambarchas
bog'ligdir. Oygen Xuber “halollik’ni jami-
yatda shaxsiy va umumiy manfaatlar o‘zaro

moslashuvi deb aniglaydi, bu esa ushbu
tushunchaning ijtimoiy-axloqiy muhimligini
ochib beradi. Natijada davlat va huquq tizi-
mining taraqqiyoti jarayonida bu qarashlar
evolyutsiyaga yuz tutib, o‘zgarishlarga mosla-
shadi.

Shveysariya qonunchiligidan farqli ola-
roq, Germaniya Fuqarolik kodeksi (1900)
dastlab mulk huquqgini amalga oshirishda
“shikana” va qo‘shnichilik manfaatlariga doir
boshqa cheklovlarni taqiqlash bilan cheklan-
gan edi. Germaniya qonun chiqaruvchilari
mulk huqugqiga oid nizolarni, ayniqgsa, yaqin
joylashgan yer uchastkalari yoki turar joy
mulkdorlari o‘rtasidagi kelishmovchiliklarni
huquqni suiiste’'mol qilishning asosiy sohasi
deb qaragan. Masalan, qo‘shni uchastkaga
zarar yetkazuvchi baland devor qurish kabi
holatlar shular jumlasiga kirgan. Keyinchalik,
gonun islohoti jarayonida “shikana”ni taqiq-
lovchi normalar Germaniya Fuqarolik ko-
deksining umumiy qismiga kiritilib, huquqni
suiiste’'mol qilish doirasi kengaytirildi [11].

XX asrda Germaniya olimlari va qonun
chigaruvchilarining ushbu masalaga qarash-
lari o‘zgardi: sud amaliyotida “shikana” belgi-
lariga ega harakatlarning niyat va motivlarini
aniqlash zarurati yuzaga keldi. Bu esa huquq
egasining xatti-harakatlarini fagat qonun
doirasida emas, axloq nuqtayi nazaridan ham
baholash talabini ko‘rsatdi. Masalan, agar bir
shaxs o'z mulkida qo‘shnisining erkin ko‘rish
manzarasini gasddan yopish magqgsadida
devor qursa, bu harakat nafaqat qonunan
tagiglangan, balki axlogan ham qabul qilin-
maydigan deb topildi. Bunday yondashuv
amaliyotda murakkabliklar keltirib chigarsa-
da, huquq subyektlarining xatti-harakatlarini
tasniflashda axloqiy normalarning ahamiyati
ortib bordi.

Buning sababi shundaki, huquqiy va axlo-
qiy normalar har qanday tarixiy davrda jami-
yatning barqarorligi uchun muhim asos bo‘lib
xizmat qiladi. Agar bir xatti-harakat tashqi
jihatdan qonuniy ko‘rinsa-da, lekin qo‘rquyv,
xudbinlik yoki boshga yomon niyatlardan

kelib chigsa, u jamiyat uchun qiymatsiz bo‘lib
goladi. Ushbu fikrni XIX asr nemis faylasufi
E. fon Gartman (1842-1906) qo‘llab-quv-
vatlagan va u “axloqiy va huquqiy sohalar
o‘rtasidagi chegara juda o‘zgaruvchan: har
bir davrdagi huquqiy tuzum o‘zi uchun bu
chekni belgilaydi va tarixiy rivojlanishda u
o‘zgartirib boriladi” [21], deb ta’kidlagan edi.

Xorijiy tajribalar o‘rganilganda, huquqni
suiiste’'mol qilishning mohiyatini belgilashda-
gi murakkabliklarga gqaramay, mutaxassislar
va amaliyotchilarning ushbu masalaga muno-
sabati shaxsiy huquqglarni amalga oshirishda
axloqiy poklik, adolat va halollikka e’tibor
garatishga asoslanganini aytish mumkin. Bu
fikrning boshlanishi Qadimgi Rim mutafakki-
ri Tatsit (I-II asrlar) tomonidan “yaxshi odat-
axloq qonunlardan ustun turadi” [22] deb
bayon qilingan va bu g'oya keyingi asrlarda
0‘z ahamiyatini yo‘qotmagan. “Yaxshi axloq”
degan tushuncha jamiyatning hayot uslubi,
ma’naviy qadriyatlari va qabul qgilingan an’a-
nalari bilan uzviy bog'liq bo‘lib, axloqiy nor-
malar jamiyatning mafkuraviy o‘zgarishlari
bilan birga takomillashib borgan. Davlat va
huquq evolyutsiyasining turli davrlarida ax-
loq to‘g'risidagi tushunchalar o‘zgargan bo‘l-
sa-da, shaxsiy huquglarni axloqiy asoslarga
xilof ravishda qo‘llash hech qachon mumkin
deb topilmagan.

Yevropa mamlakatlarida huqugni noqo-
nuniy ishlatishning ta’rifi ko‘pincha halol-
likka rioya qilish zarurligidan kelib chigqan.
Biroq “halollik” atamasi qonunlarda batafsil
ko‘rsatilmaganligi sababli uning ma’'nosi
boshqga qoidalarda, masalan, Fransiya Fuqa-
rolik kodeksining 900-, 1131-, 1133-, 1172-,
1387-moddalarida yoki Germaniya Fuqarolik
nizomining 138-, 826-paragraflarida “adolat”
va “yaxshi axloq” kabi tushunchalar orqali
ochib berilgan. Bu normalar huquqgdan foy-
dalanishda axloqiy me’yorlarga muvofiglikni
ta’'minlashga yo‘naltirilgan.

Xulosalar

Umuman olganda, asrlar davomida turli
mamlakatlarda huquqgni suiiste’'mol qilish

haqidagi tushunchalar shaxsiy huquqlarning
doirasi va halollikni axloqiy-huquqiy tushun-
cha sifatida talqin qilish bilan o‘zgarib kelgan.

Huquqgni suiiste'mol qilish masalasining
tarixiy va zamonaviy tahlili shuni ko‘rsata-
diki, bu hodisa huquqiy tizimlarning rivoj-
lanishida muhim o‘rin tutib, uning mohiyati
axloqiy va huquqiy normalarning uzviy bog'-
ligligida namoyon bo‘ladi.

Qadimgi Rimdan boshlab Tatsitning “yax-
shi axloq yaxshi qonunlardan ustun” degan
goyasi orqali bu masala axloqiy asoslarga
tayanib shakllangan bo‘lib, “bona fides” (toza
vijdon/halollik) tushunchasi shaxsiy huqug-
larni amalga oshirishda adolat va insoflilikni
ta’'minlashning boshlang‘ich mezoni sifatida
xizmat qilgan. Bu prinsip Rim huquqida,
masalan, Pavelning “oz huqugidan foyda-
langan shaxs aldov bilan ish ko‘rgan deb
hisoblanmaydi” degan qoidasida aks etgan
va keyinchalik Yevropa huqugqiy tizimlarida,
xususan, Fransiya, Germaniya va Shveysariya
gonunchiligida rivojlanib, mustahkamlangan.

XVIII-XIX asrlarda Fransiyada “abus de
droit” konsepsiyasining paydo bo‘lishi va
“shikana” tushunchasining joriy etilishi hu-
quqni zararli maqgsadlarda qo‘llashga qarshi
kurashda muhim bosqich bo‘ldi. Jan Doma va
Fransua Loran kabi mutafakkirlarning ishla-
rida axloqiy tamoyillarga asoslangan bu yon-
dashuv 1789-yilgi deklaratsiyadagi “erkinlik
boshqgaga zarar yetkazmasligi kerak” qoidasi
bilan qonunlashtirildi. Bu g‘oya keyinchalik
R. Saleyl tomonidan Fuqarolik kodeksiga kiri-
tish taklifi bilan amaliy shakl oldi va Fransiya
tajribasi Yevropa huquqiy an’analariga, jum-
ladan, Germaniya va Shveysariya qonunchili-

giga ta’sir ko‘rsatdi. Masalan, Shveysariyada
Oygen Xuber “halollik’ni shaxsiy va umumiy
manfaatlar muvozanati deb talqgin qilsa, Ger-
maniyada “shikana” taqiqi mulk huquqidan
umumiy normalargacha kengaytirildi, bu esa
huquqgning axloqiy bahosini kuchaytirdi.

M.M. Agarkov, V.P. Gribanov, 0.A. Poro-
tikova kabi rus olimlari hamda R. Pozner,
K. Larens, F. Jeni kabi xorijiy mutaxassislar
huquqgni suiiste’'mol qilishning mohiyatini
ochishda halollik va adolat prinsiplarini
asosiy mezon sifatida ko‘radilar. Ularning
tahlillari shuni ko‘rsatadiki, bu hodisa
nafaqat huqugqiy, balki axloqiy muammo
sifatida ham ko‘rib chiqilishi kerak, chunki
huquqdan foydalanish jamiyatdagi ma’-
naviy qadriyatlarga zid bo‘lmasligi lozim.
Masalan, E. fon Gartmanning “axloqiy va
huquqiy chegara o‘zgaruvchan” degan fikri
huquqgning tarixiy rivojlanishida axloq bi-
lan munosabatining doimiy evolyutsiyada
ekanligini ta’kidlaydi.

Xulosa qilib aytganda, huquqni suiiste’'mol
qilish masalasi tarixiy jarayonda axloqiy
asoslarga tayanib shakllangan va bu asos za-
monaviy huquq tizimlarida ham muhim o‘rin
tutadi. Uning mohiyatini to‘liq anglash uchun
huquqiy normalar bilan birga axloqiy me’yor-
larni hisobga olish zarur, chunki huquq faqat
formal qoidalar to‘plami emas, balki jamiyat-
ning adolat, halollik va vijdonlilik kabi funda-
mental qadriyatlarini aks ettiruvchi tizimdir.
Shu sababli bu muammoni hal qilishda tarixiy
tajribani tanqidiy tahlil qilish va axloqiy-
huquqiy yondashuvni mustahkamlash orqali
huquqiy munosabatlarda ishonch va adolatni
ta'minlash mumkin.

